
AZKOITIKO UDALA
AYUNTAMIENTO DE AZKOITIA

2021EKO AZAROAREN 24AN UDALBATZA PLENOAK EGINDAKO OHIKO
BILKURAKO AKTA

35. BILKURA

Azkoitia Hiri Prestu eta Leialeko udaletxean, bi mila eta hogeita bateko
azaroaren 24an, arratsaldeko zazpietan elkartu da Udalbatza Osoa, lehenengo
deialdian. Ohiko bilkura honetarako deialdia behar bezala egin da eta eguneko
aztergai zerrendan jarri diren gaiak aztertu eta ebatzi dira.

Javier Zubizarreta Zubizarreta Alkate jauna (EAJ-PNV) izan da
batzarburua, honako zinegotziak bertaratu direlarik:

Ana Azkoitia Urteaga A. (EAJ-PNV).

Imanol Arrizabalaga Larrafiaga J. (EAJ-PNV).
Marijose Arregi Etxeberria A. (EAJ-PNV).
Sonia Vazquez Tejerina A. (EAJ-PNV).

Angel Luis Martin Rodriguez J. (EAJ-PNV).
Mertxe Zubillaga Albizu A. (EAJ-PNV).

Iraitz Otafo Mujika J. (EH BILDU).

Laida Beristain Zubizarreta A. (EH BILDU).
Ainara Goenaga Andueza A. (EH BILDU).
Mikel Zengotita Alberdi J. (EH BILDU).

Angel M? Etxeberria Ibarguren J. (EH BILDU).
Itziar Joaristi Olariaga A. (EH BILDU).

Ane Miren Pefia Larrafiaga A. (EH BILDU).
Jose Joakin Etxaniz Pena J. (IRABAZI-AZKOITIA BAI).
Janire lgoa Merino A. (PSE-EE).

Ezin etorria:

Juan Bautista Mendizabal Juaristi J. (EAJ-PNV).

Idazkaria: Amaia Gorrotxategi Zubizarreta, Udal Idazkaria.

Alkate jaunak bilkurari hasiera eman dio, honako gai-zerrendaren

arabera:

1.- AURREKO BILKURAKO AKTAREN ONESPENA, HALA
BADAGOKIO.

2021eko urriaren 27ko bilkurako aktaren bozketaren emaitza honakoa
da:

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefia
Larrafiaga, Iraitz Otafio Mujika, Laida Beristain Zubizarreta,
Itziar Joaristi Olariaga, Angel M? Etxeberria Ibarguren, Janire
Igoa Merino eta Jose Joakin Etxaniz Pena.

Beraz, Udalbatza Osoak 2021eko urriaren 27an egindako bilkuraren
akta onartzea aho batez erabaki du.

2.- KREDITU TRANSFERENTZIA BIDEZ KREDITUAK ALDATZEKO
AZKOITIKO UDALEKO 3 ZENBAKIDUN ESPEDIENTEAREN ONESPENA.

Honako irizpena aurkeztu da:
“ANTOLAKUNTZA BATZORDEAREN DIKTAMENA
1.- AURREKARIAK

2021 urteko Aurrekontuaren barnean gastuen aurrekontu partiden arteko
transferentzia bidez kredituak aldatzeko izapidetzen den espedientea aztertu dugu.

Egindako proposamena eta txostenak, ziurtagiriak eta gainerako jarduerak
aztertu ondoren, kontuan hartuz adierazitako aldaketa aurrekontuaren garapena
arintzeko mesedegarria izango dela eta espediente horren izapidetzeari aplikagarriak
zaizkion legei egokitzen zaiela.

Honez gain, kontu-hartzaileak honako txosten hau egin du Aurrekontu
egonkortasunaren eta finantza iraunkortasunaren helburuak eta gastu araua betetzeari
buruzkoa.

TXOSTENA
KREDITU ALDAKETA ESPEDIENTEA
KREDITU TRANSFERENTZIAK 3/2021

AURREKONTU EGONKORTASUNAREN ETA FINANTZA |IRAUNKORTASUNAREN
HELBURUAK ETA GASTU ARAUA BETETZEARI BURUZKOA

ARAUDI APLIKAGARRIA:

2/2012 Lege Organikoa, apirilaren 27koa, Aurrekontu Egonkortasunari eta Finantza
Iraunkortasunari buruzkoa.

1/2013 Foru Araua, otsailaren 8koa, Gipuzkoako toki entitateen aurrekontu
egonkortasunaren eta finantza iraunkortasunaren alorretan finantza tutoretzaren
eskumena garatzen duena.

13/2014 Foru Araua, azaroaren 17koa, Toki Administrazioaren arrazionalizazio eta
iraunkortasun neurriak Gipuzkoako Lurralde Historikoan aplikatzeko foru
berezitasunari buruzkoa.

Azaroaren 10eko 9/2020 Foru Dekretu-Araua, toki entitateei aplikatzekoak diren
ezohiko eta presazko finantza neurriei buruzkoa.

AZTERTUTAKO TRAMITEA: KREDITU ALDAKETAREN ONARPENA

1.- 2013ko otsailaren 8ko 1/2013 Foru Arauaren 1.2.a) ARTIKULUKO
ENTITATEAK (administrazio izaera dutenak)

1.1- ENTITATE ZERRENDA:

AZKOITIKO UDALA
SAN JOSE EGOITZA
ZUBIAURRE ELKARGUNE INSTITUTOA

1.2- HELBURUAK BETETZEARI BURUZKO EGIAZTAPENA
Aurrekontuen egonkortasuna

Aurrekontu aldaketaren espedienteak —5.279.187,15 euroko defizita du, SEC
Nazio eta Eskualde Kontuen Sistema Europarraren arabera. Ondorio horretarako, ez
denez aurreikusten ondorengo doiketarik beharko duen eragiketa adierazgarririk,
kalkulu hori 1etik 7ra bitarteko kapituluetako sarreren eta 1etik 7ra bitarteko
kapituluetako gastuen arteko diferentziarekin parekatu da, goian zerrendatutako
entitateen kontuak bateratuta.

Ondorio horretarako, pasa den urtean egiten zen moduan, doiketa
adierazgarria egin beharra dago, aurretik onarturiko kreditu aldaketak 2020ko
Udaleko eta bere erakunde autonomoen diruzaintzako gerakinarekin finantziatu baita
aurretiazko txertaketak egiteko eta beste kreditu gehigarri batzuk finantzatzeko.

Ondoren taula batean zehazten dira gerakinaren finantziazioa.

KREDITU ALDAKETAK Udalaren eta bere
erakunde autonomoen
2020ko gerakina

Kreditu txertaketa 1/2021 1.343.493,35

Kreditu txertaketa 2/2021 612.889,06

Kreditu gehigarria 1/2021 udala 509.519,18

Kreditu gehigarria Elkargune 1/2021 25.000,00

Kreditu gehigarria 2/2021 udala 148.500,00
Kreditu gehigarria Elkargune 2/2021 114.000,00
Kreditu gehigarria 3/2021 udala 1.602.000,00
Kreditu gehigarria 4/2021 udala 270.000,00
Kreditu gehigarria 5/2021 udala 53.000,00
Kreditu gehigarria 6/2021 udala 35.000.00
GUZTIRA 4.713.401,59

Honegatik doiketa 4.713.401,59€koa da eta ondorioz espedienteak -
565.785,56 euroko defizita du. Kalkulu hori 1etik 7ra bitarteko kapituluetako
sarreren eta 1etik 7ra bitarteko kapituluetako gastuen arteko diferentziarekin
parekatu da, goian zerrendatutako entitateen kontuak bateratuta

9/2020 Foru dekretu arauak 2020 eta 2021erako arau fiskalak eten ditu.
Ondorioz aurrekontuaren egonkortasunaren helbururik ez da bete behar 2021ean.

Hala ere foru dekretu arau honen 1.4 atalak dio hurrengo artikuluan
araututako defizit helburuak gaindituz gero, toki entitateak behartuta egongo direla
plan ekonomiko finantzario bat egitea eta onartzera, plan hori kudeaketa tresna eta
epe luzerako planifikazio tresna izan dadin, baina haren betetze mailagatik neurri
gehigarriak hartzeko obligaziorik izan gabe.

Aurrekontu egonkortasuneko helburuak 2021erako zehazterakoan Gipuzkoako
Foru Aldundiak udalei lagako die berari esleitutako defizit helburuaren %40. Ondorioz
Azkoitiko Udalarentzat defizit globaleko helburua hauxe da:

Azkoitiko Udalaren kasuan 1.242.217 € da defizit muga, 2.2 artikuluaren
arabera.

Hori dela eta, Aurrekontuaren aldaketaren espedienteak,3/2021 kreditu
trasnferentziak, behin gerakinaren doiketa eginda, 9/2020 foru dekretu arauak
ezartzen duen defizit helburuaren azpitik dagoenez, Azkoitiko Udala ez da behartuta
egongo plan ekonomiko finantzario bat egitea. Hala ere, plan ekonomiko finantzarioa
egiteko betebeharra dagoen ala ez jakiteko, defizit helburua likidazioaren unean
aztertuko da.

Finantzen iraunkortasuna

2021eko abenduaren 31n, goian zerrendatutako entitateen zor bizia, guztira,
5.106.188,38€, 2020an likidatutako sarrera arrunten (13.968.337,66€) % 36,55
izango dela aurreikusten da. Kalkulua egiteko, 2021eko abenduaren 31ko zor biziaren
zenbatekotik abiatu gara, indarrean ziren eragiketa guztiengatik, abaletatik
eratorritako arriskua barne; emaitzari gehitu zaizkio hitzartu diren eta erabili gabe
dauden eragiketak eta 2021erako aurreikusitakoak, eta kendu zaizkio 2021erako
aurreikusitako amortizazioak. Zor biziaren zenbatekoan ez dira sartzen
UFFFarengatik itzuli gabe gelditzen diren saldoak baina atal honetan ez da doiketarik
egin.

9/2020 Foru dekretu arauak 2020 eta 2021erako arau fiskalak eten ditu.
Ondorioz zor publikoaren helbururik ez da bete behar 2021ean.

Hala ere esan behar da 2020ko helburua %70a izan zela eta Azkoitiko Udalaren
kasuan, 2021ean, zor publikoaren portzentajea dezente azpitik dagoela, % 36,55 a
hain zuzen.

Gastuaren araua

Gastuaren araua

2021 2020 LIKIDAZIOA
Gastu ez finantzarioak (1-7 kapituluak): 19.333.047,15 12.851.207,94
Zorraren interesak: 27.272,87 37.206,67
SEC doikuntzak:
Admin.publikoen ekarpen finalistekin finantzatutako gastua: 685.100,00 730.245,11
Gastu konputagarria: 18.620.674,28 12.083.756,16
Gastu konputagarriaren hazkundea 54,09%

Gastu arauaren azterketa egiterakoan, simulazio bat besterik ez da egin,
2020ko erreferentziak kontuan hartuz. 2021erako ez dago ez hazkundearen
erreferentzi tasarik, ezta gastu konputagarria kalkulatu beharrik. Gastu araua etenda
dago baita ere 9/2020 foru Dekretu arauaren arabera.

1.3.- ONDORIOAK

9/2020 foru dekretu arauaren ondorioz etenda gelditu dira txostenean aztertu
ditudan hiru arau fiskalak.

Esan behar da egonkortasun helburuari dagokionez, Kreditu aldaketa honek,
behin gerakinaren doiketa eginda, defizit egoera helarazten duela -
565.785,56takoa, baina defizit kopuru hau Gipuzkoako Foru Aldundiak Azkoitiko
Udalari lagatzen dion defizit mugaren azpitik dagoela, 1.242.217 € baita Azkoitiari
dagokiona, 2.2 artikuluaren arabera.

Une batean Udalak defizit helburua gaindituz gero, behartuta egongo da plan
ekonomiko finantzario bat egin eta onartzera, plan hori kudeaketa tresna eta epe
luzerako planifikazio tresna izan dadin, baina haren betetze mailagatik neurri
gehigarriak hartzeko obligaziorik izan gabe.

Honez gain 9/2020 Foru dekretu arauaren 1.3 artikuluaren arabera
diruzaintzako gerakina erabili daiteke kreditu aldaketak finantzatzeko, arau fiskalak
eteteak berekin bait dakar, eten egingo dela sarrera handiagoak eta diruzaintzako
gerakina zorra murriztera bideratzeko eskakizuna.

Azkoitian, 2021eko azaroak 18an
Kontuhartzaileak

Beraz, Antolakuntza batzordeak 2021eko azaroaren 18an izandako bilkuran
ondorengo irizpena proposatzen dio Udalbatzari.

IRIZPENA

LEHENENGO: Proposamenean zerrendatzen diren gastuen aurrekontu
partiden arteko transferentzia bidez egin beharreko kreditu aldaketarako expedientea
onestea, 62.575,27 € zenbatekoa.

PARTIDA Haserako Jeitsiera behin betiko
PRESUPUEST. DENOMINACION/IZENA kreditua Kredituak
11000,312,011,00,01 2021 |Maileguen interesak 42.272,87 16.000,00 26.272,87
kap 3 42.272,87 16.000,00 26.272,87
18000,432,241,00,04 Dirulaguntza loiola berrikuntza 46.575,27 46.575,27 0,00
kap 4 46.575,27 46.575,27 0,00
GUZTIRA 88.848,14 62.575,27 26.272,87
PARTIDAS DE GASTOS CUYOS CREDITOS SE INCREMENTAN (ALTAS)
PARTIDA Haserako behin betiko
PRESUPUEST. DENOMINACION/IZENA kreditua Gehikuntzak Kredituak
1.3100,201,333,80,01 Alokairua Nagusia 58 17.150,00 3.000,00 20.150,00
16000,227,414,00,01 Baserri bideen garbiketa 10.000,00 10.000,00 20.000,00
KAP 2 27.150,00 13.000,00 40.150,00
18000,432,241,00,02 Dirulaguntza Iraurgi lantzen enpresa sarea 39.030,54 28.005,50 67.036,04
18000,432,241,00,03 Iraurgi lantzen enplegua 112.311,82 18.569,77 130.881,59
KAP 4 151.342,36 46.575,27 197.917,63
3100,625,332,10,01 Liburutegirako liburuak 9.000,00 2.000,00 11.000,00
KAP 6 9.000,00 2.000,00 11.000,00
11000,933,011,00,00 Amortizazioak 681.854,44 1.000,00 682.854,44
KAP 9 681.854,44 1.000,00 682.854,44
GUZTIRA 869.346,80 62.575,27 931.922,07

BIGARRENA: expediente hori onartzea Udalbatzari dagokio, eta ez dira berari
ezartzen Aurrekontu Orokorrari ezartzen zaizkion informazio tramitea, erreklamazioak,
publizitatea eta besteak.

Antolakuntza Batzordeak, 2021eko azaroaren 18an egindako bileran, gaia
aztertu eta irizpena eman zuen, eta hau izan zen emaitza:

~ ALDEKO BOTOAK: JAVIER ZUBIZARRETA, ANA AZKOITIA, SONIA
VAZQUEZ, JANIRE IGOA, JOSE JOAKIN ETXANIZ, ITZIAR JOARISTI, IRAITZ
OTANO.”

Ana Azkoitia andreak azaldu du gaia.
Aldatzen diren partiden berri eman du.

Jose Joakin Etxaniz jaunak kreditu aldaketaren helburua egokitzat jotzen
dutela esan du, beraz, alde bozkatuko duela aurreratzen du.

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefa
Larrafiaga, Iraitz Otafio Mujika, Laida Beristain Zubizarreta,
ltziar Joaristi Olariaga, Angel M? Etxeberria Ibarguren, Janire
Igoa Merino eta Jose Joakin Etxaniz PeRa.

Beraz, Udalbatza Osoak kreditu transferentzia bidez kredituak aldatzeko
Azkoitiko udaleko 3 zenbakidun espedientea onartzea aho batez erabaki du.

3.- EH BILDU UDAL TALDEAREN ZINEGOTZI LIBERATUAREN
ALDAKETA ONARTZEA.

Honako proposamena aurkeztu da:

“ALKATETZA PROPOSAMENA

Ikusita 2021eko azaroaren 18an EH Bildu udal taldeko bozeramailea den Iraitz
Otafio Mujika jaunak honako eskaera egin duela:

“Oposizioaren zinegotzi liberatuaren aldaketa

Idatzi honen bitartez oposizioko zinegotzi liberatuaren izendapena aldatzeko
eskaera egiten dut Udal Taldeko Bozeramaile bezala.

2019ko ekainaren 26ko osoko bilkurak onartu zuen Oposizioaren Zinegotzi
Liberatua, pertsona bat %100eko dedikazioan. Azken urteetan eginkizun hori Laida
Beristain Zubizarretak bete du baina epe laburrean ezin izango du horretan jarraitu.
Laida Beristainen ordez Iraitz Otafio Mujikak beteko du eginkizuna.

Aldaketa taldeko bozeramaileak idazkaritzan idatzia erregistratutakoan
gauzatuko da.”

Kontutan hartuta 2019ko ekainaren 26ko Udalbatza Osoak, beste batzuen
artean, honako liberazioa onartu zuela:

“Oposizioaren Zinegotzi Liberatua: Pertsona 1 %100eko dedikazioa 44.856,00€
urtean. Eraginkortasun-data: Udal taldeko bozeramaileak pertsonaren izena Udalean
aurkezten duenaren hurrengo egunetik aurrera.

Ordainsariak Eusko Jaurlaritzaren Zuzendarien ordainsariekin bat eguneratuko
dira.”

Bestetik, 2019ko irailaren 25eko Alkatetza Dekretu bidez honako erabaki zela:
“LEHENA.- LAIDA BERISTAIN ZUBIZARRETA Oposizioko Zinegotzi Liberatua
izendatzea.

BIGARRENA.- Izendapenak 2019ko urriaren letik aurrera izango du eragina eta
honako ezaugarriak izango ditu 2019ko ekainaren 26ko Udalbatza Osoak onartutako

erabakiaren arabera:

Dedikazioa: %100
Urteko ordainsariak: 44.856,00€

HIRUGARRENA.- Gizarte Segurantzako izapideak burutzea.”

Beraz, Udalbatza Osoak honako erabaki dezala PROPOSATZEN DA:

LEHENA.- Oposizioaren zinegotzi liberatuaren izendapen aldaketa onartzea.
Horretarako, EH Bildu udal taldeak udaleko erregistro orokorrean zehaztu beharko du

momentu honetan oposizioko zinegotzi liberatua den Laida Beristain Zubizarretaren
azken eguna zein izango den, eta Iraitz Otafio Mujika liberatu berriak zein egunetan
hartuko dituen liberatu zereginak.

BIGARRENA.- Aipatu datak zehaztuta dagokion izendapena onartuko da
Alkatetza Dekretu bidez eta Gizarte Segurantzako izapideak burutuko dira.”

Alkate Jaunak. azaldu du gaia.

Jose Joakin Etxaniz jaunak dio urteetan eskatu dutela oposizioko
liberatua egotea eta pausua eman zela, nor den beraiei ez zaiela axola.

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefa
Larrafiaga, Iraitz Otafio Mujika, Laida Beristain Zubizarreta,
Itziar Joaristi Olariaga, Angel M? Etxeberria Ibarguren, Janire
Igoa Merino eta Jose Joakin Etxaniz Pefa.

Beraz, Udalbatza Osoak EH Bildu udal taldearen zinegotzi liberatuaren
aldaketa onartzea aho batez erabaki du.

4.- EH BILDU UDAL TALDEAK ETA EAJ ETA PSE-EE UDAL
TALDEEK AURKEZTUTAKO MOZIOAK: ENERGIA HORNIDURAREN
PREZIOEN GORAKADAREN AURREAN HARTZEKO NEURRIEN
INGURUAN.

EH Bildu udal taldeak honako mozioa aurkeztu du:

“MOZIO proposamena Energia horniduraren prezioen gorakadaren
aurrean hartzeko neurrien inguruan.

Osoko Bilkuran eztabaidatua izan dadin

MOZIOA

Argindarraren prezioa maximo historikoetan; fakturak igotzen; enpresa
elektrikoak aberasten, herritarrak pobretzen eta Espainiako Gobernua hori
baimentzen ari da. Hori da, hain zuzen ere, herritarren aurka egiten ari den
iruzur handiaren laburpena. Iruzur horrek ondorio larriak izan ditu familietan,
enpresa txiki eta ertainetan edo denda txikietan.

Egoera hori, besteak beste, enpresa publikoen pribatizazioaren,
salmentaren eta desegitearen ondorioz etorri da; izan ere, horrek sistema
desarautzea eta “merkatuaren” esku uztea ekarri du. Administrazio
Kontseiluetatik kontrolatzen eta manipulatzen duten merkatua, helburu bakar
bat partekatuz: energia bezalako funtsezko ondasun baten kontura aberastea,
non enpresa handiek urtean mila milioi euroko irabaziak metatzen dituzten,
kontsumitzaileei dirua lapurtzen eta ekoizleei lurraldeak ebazten dizkieten
bitartean, ondorio sozial eta klimatiko oso larriak eraginez.

Egoera horri aurre egiteko neurri koiunturalak eta adabakiak besterik ez
dira hartu. Eta enpresa handien onurei eragingo dien neurri bakarra hartu
duenean, enpresa xantaia egin eta mehatxura jo dute. Eliteen eta gehiengo
sozial eta herrikoien arteko pultsu baten aurrean gaude, finean.

Egoera hau garesti ateratzen =zaigu. Bada garaia burujabetza
energetikorantz aurrera egin dezagun, ezarritako oligopolioa apurtuko duten
sistema propioak izan ditzagun, sistema bidezkoak publikotik eraikitzeko eta
argindarra errespetatzeko, oinarrizko ondasun eta eskubide gisa.

Gure eskumen propioetatik, tokiko erakundeetatik ere, urratsak eman
ditzakegu norabide horretan, herritarren interesak babesteko. Horregatik,

EBAZPEN PROPOSAMENA

1. Azkoitiko Udaleko Osoko Bilkurak Espainiar estatuko enpresa elektrikoak
argindarraren prezioarekin egiten ari diren iruzur larria salatzen dute.

2. Azkoitiko Udaleko Osoko Bilkurak Estatuko eta Europako instituzioei
eskatzen die, behar beste neurri har ditzaten elektrizitate ekoizleek bidezko
ordainsaria soilik jasotzen dutela bermatzeko.

2019/44 Europar Zuzentarauak adierazten duena burutuz, kontsumitzaileentzat
energia-prezio eta -kostu eskuragarriak eta gardenak bermatzeko.

3. Azkoitiko Udaleko Osoko Bilkurak Eusko Jaurlaritzari eskatzen dio:

3.1. Autokontsumoa eta komunitate energetikoak sustatzeko diru partidak
gutxienez bikoiztu ditzala 2022. urteari begira.

3.2. Energiaren Euskal Erakundearen bitartez elektrizitatearen merkaturatzaile
publiko bat sortzeko bideragarritasun-azterketa egin dezala.

3.3. Gizarte Larrialdietarako Laguntzetara zuzendutako ordainketa-kreditua
handitu dezala, “elektrizitatearen, gasaren edo etxean erabiltzeko bestelako
erregaien  horniduraren ondoriozko energia-gastuekin”  erlazionatutako
laguntzak jasotzeko baldintzak betetzen dituen eskaerarik baztertu ez dadin.

3.4. Gizarte Larrialdietarako Laguntzetan, “elektrizitatearen, gasaren edo
etxean erabiltzeko bestelako erregaien horniduraren ondoriozko energia-
gastuetarako” eman daitezkeen diru-kantitateak handitu ditzala, eta gutxieneko
zenbatekoak ezar ditzala, indarrean dauden horniduren prezioarekin bat egon
dadin.”

Iraitz Otano jaunak irakurri ditu mozioko neurriak.

Jose Joakin Etxaniz jaunak beraiek mozioak besterik gabe onartzearen
kontrakoak direla adierazi du. Batzordeetan aztertu beharko liratekeela dio.
Gaurko bospasei mozioei aurka bozkatuko dietela aurreratu du.

Bozketaren emaitza honakoa da:

Aldeko botoak: Ainara Goenaga Andueza, Mikel Zengotita
Alberdi, Ane Miren Pefia Larrafaga, Iraitz Otafio Mujika,
Laida Beristain Zubizarreta, Itziar Joaristi Olariaga eta Angel
M? Etxeberria Ibarguren.

Kontrako botoak: Javier Zubizarreta Zubizarreta, Ana
Azkoitia Urteaga, Marijose Arregi Etxeberria, Imanol
Arrizabalaga Larranaga, Sonia Vazquez Tejerina, Angel Luis
Martin Rodriguez, Mertxe Zubillaga Albizu, Janire Igoa
Merino eta Jose Joakin Etxaniz Pefa.

Beraz, Udalbatza Osoak EH Bildu udal taldeak, energia horniduraren
prezioen gorakadaren aurrean hartzeko neurrien inguruan aurkeztutako mozioa
EZ ONARTZEA erabaki du.

Ondoren, EAJ/PNV eta PSE/EE udal taldeek honako mozioa aurkeztu
dute:

“ENERGIA MOZIOA EAJ TALDEAK AURKEZTEN DUENA

1. Azkoitiko Udalak Espainiako Gobernuari eskatzen dio talka-neurriak lantzen
jarraitzeko, arazo konplexu eta global baten ondorioz gaur egun dagoen energia-prezio

altuari aurre egiteko eta erabiltzaile ahulenak eta industria bereziki babesteko. Era
berean, egiturazko neurriak hartzeko eskatzen dio, argiaren ordainagiria egonkorragoa
izan dadin eta argindarrarekin berarekin zerikusirik ez duten kargei ain lotua egon ez
dadin.

2. Azkoitiko Udalak energiaren aldeko Estatu-itun bat lortu behar dela adierazten du.
Itun horretan, lankidetzaren eta parte-hartzearen bidez, honako gai hauek sartuko
dira, besteak beste: energia-aurrezpena, gas-erreserba estrategiko bat bermatzeko
beharra, prezioen egonkortasuna eta gardentasuna, energia berriztagarriak, industria-
laguntzak, energia- eta ingurumen-trantsizioa sustatzea eta konpromiso soziala.

3. Azkoitiko Udalak Eusko Jaurlaritzari eskatzen dio laguntza eman diezaiola industrian
eta etxebizitza-sektorean energia-eraginkortasunean egindako inbertsioei eta era
guztietako instalazio berriztagarriak garatzen lagun dezala, parte eolikoak eta
fotoboltaikoak, autokontsumorako soluzioak, energia-komunitateak eta biltegiratze-
soluzioak barne.

4. Azkoitiko Udalak Eusko Jaurlaritzari eskatzen dio 2022ko aurrekontuetan Gizarte
Larrialdietarako Laguntzak betetzeko behar dituen aurrekontu-zuzkidurak jar ditzala.

5. Azkoitiko Udalak Eusko Jaurlaritzari eskatzen dio neurriak har ditzala 2022ko gizarte-
larrialdietarako laguntzen aginduan, muga finantzagarria energia-gastuetara igotzeko.”

Marijose Arregi andreak eta Janire Igoa andreak irakurri dute EAJ-PNV
eta PSE-EE udal taldeek aurkeztutako mozioa.

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu eta Janire Igoa Merino.

Kontrako botoak: Jose Joakin Etxaniz Pena.

Abstentzioak: Ainara Goenaga Andueza, Mikel Zengotita
Alberdi, Ane Miren Pefa Larrafaga, Iraitz Otafio Mujika,
Laida Beristain Zubizarreta, Itziar Joaristi Olariaga eta Angel
M? Etxeberria Ibarguren.

Beraz, Udalbatza Osoak EAJ/PNV eta PSE-EE wudal taldeek
aurkeztutako energiari buruzko mozioa ONARTZEA gehiengoz erabaki du.

5.- EH BILDU UDAL TALDEAK AURKEZTUTAKO MOZIOA: INTERES
PUBLIKO GORENEKO PROIEKTUEN ERREGULAZIO BERRIARI BURUZKO
MOZIOA.

Honako mozioa aurkeztu da:

“INTERES PUBLIKO GORENEKO PROIEKTUEN ERREGULAZIO BERRIARI
BURUZKO MOZIOA

Gaur egun, Ingurumen Administrazioaren Lege Proiektua izapidetzen ari da Eusko
Legebiltzarrean, eta zuzenketak aurkeztu ondoren, Legebiltzarreko prozeduraren fase
aurreratuan dago, epe laburrean onartu dadin.

Eusko Jaurlaritzak aurkeztutako lege-proiektuari aurkeztutako zuzenketetariko baten
xedea Euskal Autonomia Erkidegoko Lurralde Antolamenduari buruzko maiatzaren
31ko 4/1990 Legea aldatu eta figura berri bat arautzea da, hau da, PIPS edo Interes
Publiko Goreneko Proiektuen figura sortzea.

Aldaketa horren bidez, Eusko Jaurlaritzari ahalmena ematen zaio ustezko ingurumen-
hobekuntza izan dezakeen edozein azpiegitura Interes Publiko Goreneko Proiektu
izendatzeko, baldin eta sustapen publikoa badago, hala nola, energia berriztagarriak
sortzeko proiektuak, zabortegiak, araztegiak, erauzketa-proiektuak, etab. Gainera, ez
zaie aterik ixten beste proiektu mota batzuei, hala nola ekipamendu handiei edo
bestelakoei, baldin eta ingurumenaren aldetik nolabaiteko justifikazioa badute (eremu
degradatu batean planteatutako ia edozein proiektu, esaterako, antzinako
hondakindegi batean golf-zelai bat...).

IPGP izendapen horrek lurralde-antolamenduko eta hirigintza-plangintzako tresna
guztiak azpiegitura berrira egokitu beharra ekarriko du, hau da, IPGPak, herritarren
parte-hartzearekin eginiko udalen Hiri Antolamenduko Plan Orokorrei inposatu egingo
zaizkie, balizko interes orokorreko proiektu horiek toki-eremuko administrazio
publikoen irizpidearen aurkakoak izan arren; zentzu horretan IPGPak HAPOa
baliogabetu egingo du. Are gehiago, Lurralde Antolamenduaren Legearen aldaketa
honek toki-erakundeen prebentzio-kontrolerako ahala ere baliogabetzen du.

“IPGP” figura, beraz, lurralde- eta hirigintza-plangintzaren inguruan ezarritako
adostasunaren aurkako eraso bat da. Toki-eremuko autonomia eta demokrazia
nabarmen urratzea, udalari ez baitzaio aukerarik ematen bere lurraldearen barruan
desegokitzat jotzen dituen erabilerak mugatzeko.

Kezka handiz ikusten dugu Ingurumen Administrazioaren Legea laster baldintza
horietan onartu ahal izatea. Hori dela eta, Azkoitiko EH Bildu Udal Taldeak honako
mozio hau aurkeztu du Osoko Bilkuran eztabaidatu eta onartzeko:

1. Azkoitiko Udalaren Osoko Bilkurak adierazten du Lurralde Antolamenduari buruzko
Legeak Interes Publiko Goreneko Proiektuen figura jasotzearen aurka dagoela, eta
baita ere, gure udalen toki-autonomiarentzat kaltegarria den eta gure toki-demokrazia
urratzen duen beste edozein tresnaren aurka dagoela.

2. Azkoitiko Udaleko Osoko Bilkurak EUDEL Euskadiko Udalen Elkarteari eskatzen dio,
udalen udal-interesa defendatzeko, jendaurrean adieraz dezala aurka dagoela eta
dagozkion kudeaketa guztiak egin ditzala Lurralde Antolamenduari buruzko Legea
aurreko puntuan deskribatutako moduan alda ez dadin.

3. Azkoitiko Udalaren Osoko Bilkurak mozio honen edukia Eusko Legebiltzarrera eta
EUDEL Euskal Udalen Elkartera bidaltzea erabaki du.”

Iraitz Otafo jaunak irakurri du mozioa.

Marijose Arregi andreak dio mozioaren kontra bozkatuko dutela zenbait
gaiek udalerri ikuspegitik, herri ikuspegira salto egin behar dutelako.

Iraitz Otafio jaunak galdetu du orduan Azkarateko plantaren inguruan
udalerri ikuspegi hori zergatik babestu duten.

Marijose Arregi andreak beraien ikuspuntua garbi dagoela uste duela
esan du.

Bozketaren emaitza honakoa da:

Aldeko botoak: Ainara Goenaga Andueza, Mikel Zengotita
Alberdi, Ane Miren Pefa Larrafiaga, Iraitz Otafio Mujika,
Laida Beristain Zubizarreta, Itziar Joaristi Olariaga eta Angel
M? Etxeberria Ibarguren.

Kontrako botoak: Javier Zubizarreta Zubizarreta, Ana
Azkoitia Urteaga, Marijose Arregi Etxeberria, Imanol
Arrizabalaga Larrafiaga, Sonia Vazquez Tejerina, Angel Luis
Martin Rodriguez, Mertxe Zubillaga Albizu, Janire Igoa
Merino eta Jose Joakin Etxaniz Pena.

Beraz, Udalbatza Osoak EH Bildu udal taldeak aurkeztutako interes
publiko goreneko proiektuen erregulazio berriari buruzko mozioa EZ
ONARTZEA erabaki du.

6.- EAJ-PNV ETA EH BILDU UDAL TALDEEK AURKEZTUTAKO
MOZIOA: MIGRAZIORAKO EUSKAL ITUN SOZIALAREN INGURUKO
MOZIOA.

Honako mozioa aurkeztu da:

“JASO NAHIKO GENUKEENA ESKAINTZEA”

Migrazioa ez da egoeraren araberako fenomenoa, baizik eta munduan, Europan eta
Euskadin gertatzen den egiturazko egoera bat. Erantzun egokia eskaintzea obligazioa
da barne-zuzenbidean eta Europako zuzenbidean. Dimentsio arauemailea dauka. Etor-
kinek, asilo-eskatzaileek, Biderik gabeko Adingabe eta Gazte Atzerritarrek, iragaitzazko
migratzaileek edo zaurgarritasun-egoeran daudenek eskubideak eta betebeharrak di-
tuzte, eta eskubide eta betebehar horiek bermatu egin behar dira.

Etika demokratikoko dimentsioa ere badu; izan ere, definitu egiten du gizarteak elkar-
tasunerako eta zibilizaziorako daukan gaitasuna. Babesgabetasun-egoeran dauden per-
tsonekiko erreakzio indibidual eta kolektiboak jartzen dira jokoan. Edo bakoitzak ahal
duena egiten du, edo ondare komuna partekatzeko aukera sustatzen da. Etika uniber-
tsalaren funtsezko premisetako bat da besteei ez egitea besteek geuri egiterik nahi ez
duguna.

Dimentsio arauemaileaz eta etikoaz gain, migrazioen erronkari eman beharreko eran-
tzunak aurrerabidearen alderdia ere jasotzen du, herrialderik aberatsenak migrazio flu-
xuak eta kultura aniztasuna modu egokian integratzen jakin izan dutenak dira.

Hala ere, migratzaileak mehatxu gisa aurkezten dituzten diskurtso indartsuak mundu
osoan ari dira ugaritzen. Faltsutasunez, arrazismoz eta populismoz zamatutako aurrei-
ritziek errendimendu alderdikoia lortu nahi dute, beldurraren bitartez. Horren ondo-
rioetako bat da Europako eredua eta balioak zalantzan jartzen direla, ustekabean. Sin-
toma kezkagarriak agertzen dira: kanpoko zein barruko mugak modu faktikoan berre-
zartzen dira; errefuxiatuen eta etorkinen giza eskubideen aitorpenak atzera egiten du;
gorroto diskurtsoak; adierazpen politiko-instituzional argiko xenofobia agertzen da; eta
ezin da migrazio-politika erkiderik eraiki.

Orain arte, Euskadik modu bateratu eta solidarioan erantzun izan die migrazioaren
erronkak dituen agerpenei. Alabaina, populismo xenofoboaren mehatxua hortxe dago,
eta bere burua egituratzeko eta demagogiaren bitartez barreiatzeko asmoa dauka. Mi-
graziorako Euskal Itun Sozialerako proposamen hau oztopoen eta aukeren testuinguru
horretan dago kokatua.

Bere helburuek proiekzio etiko, prebentibo eta proaktiboa dute. Itun honen helburu
etikoa erantzun solidario eta erantzulea sendotzea da, migratzaileen beharrizanei da-

gokienez. Helburu prebentiboa, berriz, zaharkako batasun sozial eta politikoa eratzea
da, xenofobiaren aitzakipean sortutako populismoe asmoak ezerezean uzteko. Eta hel-
buru pragmatikoa da migrazioaren erronkari gure gizartearen hazkunde- eta aurrerabi-
de- prozesuaren parte gisa heltzea.

ABIAPUNTUAK. Migraziorako Euskal Itun Sozial hau sinatzen dugun pertsona, entitate
eta erakundeek ondorengo abiapuntu hauek partekatzen ditugu.

A. Premisa politikoa: pluraltasuna. Dibertsitatea gure historiaren eta nortasun kolekti-
boaren funtsezko zatia da. Beste kultura eta jatorri euskal gizartea defendatzen dugu,
kulturarteko pluraltasunaren balioekin komprometitutakoa eta herritartasun inklusi-
boa eraikitzen lagunduko duena.

B. Premisa etikoa: elkartasuna. Migrazioaren erronka berriak interpelazio etikoak dira,
eta horrek elkartasuna, diskriminazio eza eta etorkinen zein bertakoen eskubide eta
obligazioak parekatu beharra eskatzen du, eta halaxe onartzen dugu, konpromiso par-
tekatu gisa.

C. Premisa pragmatikoa: beharrizana. Euskal gizarteak, familien babeserako politikez
gain, inmigrazioa behar du, lanaren eta demografiaren inguruko beharrizanei erantzun
ahal izateko. Euskadiren ondorengo hamarkadetako hazkundeari dagokionez, inmigra-
zioa onerako izango da, eta guk aukera gisa helduko diogu gai horri.

ZEHARKAKO AUKERAK. Itun hau sinatzen dugunok geure egiten ditugu, gure gaitasun
eta eskumenen neurrian, zeharkako aukera hauek:

I. Bizikidetza. Harrera eta integrazioa babesten ditugu, bai eta elkartasunaren, anizta-
sunaren eta bizikidetzaren diskurtsoa ere. Arbuiatu egiten ditugu beste kultura eta ja-
torrietako pertsonen aurkako aurreiritzietan eta estereotipoetan oinarritutako diskur-
tso estigmatzaileak.

Il. Giza Eskubideak. Oinarrizko eskubideen titulartasuna ahalik este gehien zabaltzea
sustatzen dugu, nazionalitatea edozein dela ere, tratu eta aukera berdintasunaren
printzipioan oinarrituta, eta diskriminazio mota ororen aurrean.

lll. Zeharkakotasuna. Euskal administrazioen sektore-politiketan (enplegua, kultura,
etxebizitza, gizarte zerbitzuak, segurtasuna...) migrazioak dakarren kultura-aniztasuna-
ren begirada txertatzea.

IV. Kohesioa. Irmotasunez babesten dugu hezkuntzaren osotasunaren edota oinarrizko
prestazio sozialen unibertsaltasuna, bai eta enplegurako eta etxebizitzarako trebakun-
tza eta integrazioa jasotzeko ildoak mantentzea ere, eskubideen eta betebeharren ber-
dintasun-esparruan.

V. Hezkuntza. Heziketa-espazio inklusiboen eraketa sustatzen dugu, integraziorako eta
bizikidetzarako balio estrategiko gisa. Errealitate desberdinak partekatzea, ezagutzea
eta estimatzea pedagogia erabakigarria da gure ikasleen gizarteratze-prozesuan.

VI. Tokiko esparrua. Tokiko esparruaren garrantzia nabarmentzen dugu, eguneroko in-
tegrazio efektiborako agertoki estrategiko gisa. Bizikidetza hobetzeko eta kohesio so-
ziala areagotzeko lanean, udal ekintzak lehentasunezko balioa dauka, eta jardun hori
babestu eta sustatu beharra dago.

VII. Berdintasuna. Genero-berdintasunarekiko konpromisoa partekatzen dugu, gure bi-
zikidetza eraikitzeko oinarrizko eta funtsezko printziapioa den aldetik; era berean, mai-
la unibertsalean hedatzeko duen bokazioa ere partekatzen dugu, kultura eta erlijio
guztiak kontuan hartuta. Konpromiso hori migrazio-politiketan eta gizarte babeseko
politiketan genero ikuspegia modu eraginkorrean sartzean gauzatzen da.

VIII. Hizkuntzak. Gizarte hartzaileko hizkuntzak ekastearen alde egiten dugu, migratzai-
leen integraziorako eta egokitzapenerako funtsezko faktore gisa. Beharrezkotzat jotzen
dugu elkarte- ehunaren zeregina indartzea, elkarrizketa eta lankidetza iraunkorreko
mekanismoak ezarriz, migratzaileen erakundeen harreran eta integrazioan duten zere-
gina sustatuz. Beraz, horretarako behar diren bitartekoak ahalbidetu behar dira.

IX. Lankidetza. Maila instituzioal eta sozialen arteko lankidetzaren lehentasuna susta-
tzen dugu. Arlo honetan, beste ezein arlotan baino beharrezkoagoa da lankidetza. El-
kartzen gaituena bateratzea, bereizten gaituenari aurre eginez.

KONPROMISO ZEHATZAK. Aurreko guztiaz erabateko babesa ematen diogu konpromi-
so zehatz hauen garapenari, dagozkien eskumen-esparruetan:

1. Erantzukidetasuna. Beste eragile batzuekin lankidetzan aritzea, EB osoan erantzuki-
detasunaren printzipioa sustatzeko. Horretarako, lankidetza leialean aritu behar da es-
tatuko eta Europako erakundeekin, eta eskatzen eta eskaintzen den konpromisoa isla-
tzen duten proposamenak garatu behar dira.

2. Inmotasuna. Batasun sozial eta politikoari eustea; modu horretan, mezu xenofo-
boak erabiliz abantaila politiko eta elektorala lortu nahi den guztietan, gehiengo demo-
kratikoaren pisua nabarmenduko da.

3. Inmigrazio erregularizatua. Inmigrazio erregularizatuaren aukerak areagotuko dituz-
ten ildoak sustatzea, kontuan hartuta jatorrizko herrialdeetako errealitateak, migra-
tzaileen migrazio-proiektuak, eta erronka demografikoak Europan planteatzen dituen
beharrizanak.

4. Asilo-eskatzaileak eta errefuxiatuak. Nazioarteko babes eskatzaileen eta errefuxia-
tuen harrera eta integrazioa modu kuantitatiboan zein kualitatiboan hobetzeko ekin-
tzak garatzea, Europan, estatuan eta Euskadin.

5. Zaurgarritasun-egoeran dauden migratzaileak. Behar diren baliabideak eskaintzea
zaurgarritasun-egoeran dauden migratzaileei erantzun humanitario egokia emateko,
arreta berezia jarriz emakumeengan, adingabeengan eta giza eskubideen urraketen
biktimengan.

6. Erregularizatu gabeko egoeran dauden migratzaileak. Behar diren baliabideak arti-
kulatzea, iristen diren iragaitzazko migratzaileei edo erregularizatutako dokumenta-
zioarik gabekoei erantzun solidario eta humanitarioa eskaintzeko, modu horretan au-
tonomia-prozesuen alde egiteko.

7. Bidaiderik Gabeko Adingabe Atzerritarrak (BGAA) eta Bidaiderik gabeko Gazte Atze-
rritarrak (BGGA). Behar diren baliabideak edukitzea, legezko betebeharrei, adingabea-
ren interes gorenaren printzipioaren betearazpenari eta gazteak gizarteratzeko eta la-
neratzeko proiektuari erantzun partekatu, bidezko eta egokia eskaintzeko.

8. Esku-hartze humanitarioa. Gure gaitasun instituzionalen neurrian, dei humanita-
rioei erantzutea, bai bertatik bertara (Mediterraneo itsasoan, jatorrizko herrialdeetan
edo iragaitzan) aritzen diren nazioarteko zein tokiko GKE-ek egindakoei.

9. Prebentziozko esku-hartzea. Lankidetza-proiektuak babestea edo garatzea, migra-
tzaileen jatorrizko herrialdetako pobreziaren, bidegabekeriaren eta desberdintasunen

zergatiak eraldatzeko, eta herrialde horietako giza kapitala eta indarguneak sendotze-
ko.

10. Bizikidetzaren kultura. Bizikidetzaren kultura partekatzea, elkartasunean, eran-
tzunkidetasunean eta pluraltasunaren, giza eskubideen eta berdintasunaren defentsan
oinarrituta, eta edozein arrazismo edota bazterketa arbuiatuta.

1. Azkoitiko Udalak bat egiten du Migraziorako Euskal Itun Sozialarekin.

2. Halaber, Eusko Jaurlaritzari eskatzen dio:
Politika migratorioak garatzeko erakunde arteko mahaia aktibatzea.
ltun honetan jasotzen diren asmoak konpromisoetan bilakatu eta
erakundeen artean programak adostea.
ltunak jasotzen duena garatzeko baliabideak ezartzea.”

Marijose Arregi andreak eta Iraitz Otafo jaunak irakurri dute mozioa.

Janire Igoa andreak eskatu du bi puntuak aparte bozkatzeko. 1. puntua,
Itun soziala bera, eta bigarrena, Azkoitiko udalean gehitutako eskaera puntuei
dagokiena.

Lehenengo puntuaren bozketaren emaitza honakoa izan da. (Ituna bera).

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefia
Larrafiaga, Iraitz Otafio Mujika, Laida Beristain Zubizarreta,
ltziar Joaristi Olariaga eta Angel M? Etxeberria Ibarguren eta
Janire lgoa Merino.

Kontrako botoak: Jose Joakin Etxaniz Pena.

Ondoren bigaren zatia bozkatu dute (Eskaeren zatia).

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefna
Larrafiaga, lraitz Otafio Mujika, Laida Beristain Zubizarreta,
Itziar Joaristi Olariaga eta Angel M? Etxeberria Ibarguren.

Kontrako botoak: Janire Igoa Merino eta Jose Joakin
Etxaniz Pena.

Beraz, Udalbatza Osoak EAJ/PNV eta EH Bildu wudal taldeek
aurkeztutako mozioaren testua, Migraziorako Euskal ltun Sozialaren ingurukoa,
bere osotasunean onartzea gehiengoz erabaki du.

7.- EAJ-PNV_ETA EH BILDU ETA PSE-EE UDAL TALDEEK
AURKEZTUTAKO ADIERAZPEN INSTITUZIONALA: AZAROAK 25
EMAKUMEENGANAKO INDARKERIA EZABATZEKO NAZIOARTEKO
EGUNA.

Honako adierazpen instituzionala aurkeztu da:
“AZAROAK 25EKO ADIERAZPENA

EMAKUMEENGANAKO INDARKERIA EZABATZEKO NAZIOARTEKO EGUNA

Emakumeen aurkako indarkeria larderiareko tresna indartsua da, emakumeei
zuzendua, indarrean dauden genero-arauak desafiatu eta eralda ez ditzaten.
Mehatxurako tresna hori zuzenean emakumeengan erabiltzen da, baina baita haien
gertuko pertsona maitatuenengan ere, min handiagoa sortzeko modu gisa.

Kalkuluen arabera, bikotekideen edo bikotekide ohien eskutik indarkeria jasaten duten
EAEko hamar emakumetik seik seme-alaba adingabeak dituzte, eta horiek ere biktima
bihurtzen dira.

Indarkeria bikarioa esaten zaio emakumeari, hirugarren pertsonak baliatuz, kalte
psikologiko handiena eta larriena eragiteko egiten zaion biolentzia motari, zeinak
ankerkeria-maila gorena lortzen duen haien erailketarekin (seme-alabak, ama, aita,
egungo bikotekidea, etab.). Istanbulgo Hitzarmenean ezarritakoa aplikatuz, kasu horiek
ere genero-indarkeriaren parte gisa ulertzen dira, seme-alabei egindako kalteak
erasotzaileek emakumeei tratu txarrak transmititzeko tresna bihurtzen diren heinean.

Azken lege-aldaketek dagoeneko jasotzen dute figura hori, biktima adingabeak
babesteko neurriak sortzeari eta hedatzeari dagokionez. Hala ere, oraindik ere
beharrezkoa da genero-indarkeria ukatzen duten, kasu horietan seme-alaben arriskua
gutxiesten duten eta indarkeria horri aurre egiteko tresna juridikoak zalantzan jartzen
dituzten diskurtsoen eta jarreren aurka ohartaraztea. Jarrera horiek adingabeen eta
emakumeen birbiktimizazioan eragiten dute, haien salaketak susmopean jartzen
dituzte, amak zigortzen dituzte, haien testigantza gutxiesten dute eta aitaren guraso-
ahalaren eskubidea babesten dute, emakumeen eta adingabeen segurtasunaren eta
indarberritzearen gainetik.

Emakumeen aurkako indarkeria beren seme-alaben bidez sistematikoki egikaritzeko
modu horren aurrean, bai eta emakumeak kontrolatzeko, hertsatzeko eta kaltetzeko
modu guztien aurrean ere, euskal erakundeok indarkeria horri aurre egiteko
erantzukizuna dugu, kontuan hartuta ez direla gertakari isolatuak, egiturazko
desberdintasun-egoera bati erantzuten diotela, eta egoera horri ikuspegi feministatik
heldu behar zaiola.

Horregatik, AZKOITIKO Udalak honako konpromiso hauek hartu nahi ditu:

e Indarkeria bikarioaren errealitate hori agerian jartzen eta behar bezala artatzen
laguntzea, besteak beste, Istanbulgo Hitzarmenak jasotzen dituen indarkeria-
bideen biktima adingabeak koordinazio protokoloetan eta indarkeria
matxistaren biktimak artatzeko protokoloetan txertatzea eta protokoloetan
txertatzea eta protokolook eguneratzea.

e Indarkeria matxistaren biktima diren adingabeak hautematen eta esku-hartze
goiztiarra egiten laguntzea, udal-zerbitzuen bidez, beste eragile batzuekin
lankidetzan (hezkuntza-, osasun- eta polizia-agenteak, etab.), eta emakumeek
beren ardurapean dituzten adingabeekin eta kaltetutako beste pertsona
batzuekin behar dituzten beharrei eta baldintzei erantzutea.

e Indarkeria matxistaren biktima diren adingabeak babesteko eta esku hartzeko
prozesuak hobetzea, beren eskumenen esparruan, ikuspegi feminista duen
sektore arteko abordatze integral eta holistikotik.

e Neurri guztien erdigunean jartzea biktimen eskubideak eta haien ahalduntzea,
eta laguntza integrala ematen laguntzea, prozedura judizialarekin duten
inplikazio- edo lankidetza-maila edozein dela ere.

e Toki-administrazioko langileak berdintasunari buruzko prestakuntza jaso
dezaten bultzatzea, bereziki emakumeen aurkako indarkeria matxistaren
aurrean erantzuten diharduten langileei, genero-ikuspegia eta giza eskubideen
ikuspegia aintzat hartuz.

e Lanean jarraitzea berdintasunaren aldeko eta emakumeenganako indarkeriaren
aurkarko, eta, ondorioz, haien seme-alaben aurkako, herri-itun bat lortzeko,
herritar guztien jarrera aktiboa behar dugulako indarkeria matxistarik gabeko
gizarte bat lortzeko.

Herritarrei gogorarazi nahi diegu indarkeriaren biktimei laguntzeko baliabideen sarea
eskuragarri dagoela, besteak beste, SATEVI (900 840 111) indarkeriaren biktima diren
emakumeentzako telefono bidezko arreta-zerbitzuaren eta ZEUK ESAN (116 111) haur
eta nerabeentzako telefono eta online orientazio-, aholkularitza-eta informazio-
zerbitzuaren bidez.

Era berean, herritarrei dei egiten diegu azaroaren 25ean bat egin dezaten
emakumeenganako indarkeriaren aurkako nazioarteko eguna dela-eta beren
udalerrietan deitutako mobilizazioekin.”

Mertxe Zubillaga andreak irakurri du adierazpen instituzionala.

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefna
Larrafiaga, lraitz Otafio Mujika, Laida Beristain Zubizarreta,
Itziar Joaristi Olariaga, Angel M? Etxeberria Ibarguren eta
Janire Igoa Merino.

Kontrako botoak: Jose Joakin Etxaniz Pena.

Beraz, Udalbatza Osoak EAJ/PNV, EH Bildu eta PSE-EE udal taldeek
aurkeztutako azaroak 25 emakumeenganako indarkeria ezabatzeko
nazioarteko egunari buruzko Adierazpen Instituzionala onartzea gehiengoz
erabaki du.

8.- EAJ-PNV, EH BILDU ETA PSE-EE UDAL TALDEEK
AURKEZTUTAKO ADIERAZPEN INSTITUZIONALA: 2021EKO
EUSKARAREN NAZIOARTEKO EGUNA.

Honako adierazpen instituzionala aurkeztu da:

“2021KO EUSKARAREN NAZIOARTEKO EGUNERAKO ADIERAZPENA
Euskara lanabes, aro berrirantz

Erabilera-eremu berri eta ez formaletan ere, euskarak arnas berri.

Tentuz, baina ateratzen ari gara, azkenean, beltzenetik argira.

Berreskuratzen hasi gara gutariko bakoitzaren eta elkarrekin osatzen dugun he-
rriaren eta gizartearen bizitza erakargarri ez ezik, jasangarri ere egiten duena:
zuzeneko harremanak; elkartzeko ohiturak, aukerak eta guneak; osatzen gai-
tuzten besteengana biltzeko joera. Eta, horrekin batera, ezinbestekoa dugun
jarduera ekonomikoaren hari eta sareak berriz ere indartzen ari gara, pande-

miaren aurretiko tokira eta, inola ere ahal balitz, hobera iristeko itxaropenez.

Eta erabaki sendo bat dugu gidari: ez dadila funtsezkorik ezer atzean gera-

tu.

Ezta euskara ere. Inola ere ez.

Gurekin batera egin dio euskarak pandemiari aurre, eta gurekin irten
behar du garaile. Izan ere, aro berrian, gure eta geure gizartearen zaurgarrita-
sunaren jakitun egin gaituen egoera larriaren ondoren, harreman eta komuni-
kazio molde, ohitura eta bide berriak sortzen ari dira, eta are berriagoak eta

harrigarriagoak sortuko dira aurrerantzean.
Pandemiak agerian utzi du jakin bagenekiena: zenbateraino diren ezin-

bestekoak komunikazio ildo eta sareak, zenbaterainoko balioa eransten dion

komunikazioak gure zeinahi jarduerari; orain, jakiteaz gain, sentitu ere egiten
dugu errealitate hori: sakon-sakoneraino barneratu dugu komunikazioaren, ha-
rremanaren funtsezkotasuna. Hori da aro berriaren ezaugarri nagusietariko
bat. Eta hori bera du euskarak erronka: komunikazio eta jarduera eremu berrie-
tan ere, naturaltasun osoz, dagokion tokia hartzea. Eraginkorki. Tinko.

Euskara, euskal hiztunon komunitatearen jarrera proaktiboari esker, IKTek
hizkuntza gutxituen hedapena eta indartzerako ekarri duten erronka handiari
aurre egiten ari zaio, komunikazio eta informazioaren teknologien sareetan.
Badu tokirik. Baliagarria da. Eta zinez zaila du hizkuntza ozeano erraldoian horre-
lakorik lortzea.

Eredugarria da alor horretan ere euskal hiztun komunitateak egin duen eta
egiten ari den lana, besteak beste erabilerarekin zuzen-zuzenean loturiko
presentzia delako euskarari benetako balio erantsia dakarkiona.Eta argi
geratzen ari da erakunde publikook eskaini behar dugun ezinbesteko babes
eta lidergotik, ekimen eta lankidetza publiko-pribatuaren eskutik lan egiten
badugu, erronkaren neurriak ez gaituela beldurtu behar. Gai garela argiro
erakusten ari garelako, adibidez hezkuntzaren munduan, hedabideenean,
osasungintzarenean, eremu sozioekonomikoan, administrazioarenean eta
beste hainbat eta hainbatetan urrats ausartak eman behar direla eta ematen
ari garela euskal hiztunen eskubideen gauzapen errealean.

Eta horietan guztietan aurrera egin beharra dago, jakina, aurrerapauso
sendoagoak emanez, jarraikortasunez, etengabeko berrikuntzaren bidetik eta
guztion konpromisotik. Baina pandemiaren osteko aro berriaren hasiera honek
beste ikuspegi bat eranstea eskatzen digu: hizkuntzaren erabilera formalekin
batera, eremu ez formaletakoa landu beharra dago, behar besteko
lehentasunez. Euskal hiztunak naturaltasun osoz gauzatu behar du euskaraz
bizitzeko aukera, eguneroko harremanetan eremu formaletik lan mundu,
aisialdi, kultur edo kirol eremuetara igarotzean, hori bera baita, hain zuzen ere,
euskaraz bizitzearen esanahietako bat. Ezin dizkiogulako euskarari ukatu
gorputz eta espirituaren atseden eta gozamenari lotzen zaizkion eremu horiek.
Eta hor aurrera egiteko, hiztunen konpromisoa ez ezik ezinbestekoa izango da
instituziook egin  behar dugun ahalegina: bitartekoak jarriz eta
eredugarritasuna erakutsiz.

Euskararen bizi-indarra dugu jokoan, eremu formalez gainera, eremu ez
formal horiek euskararentzat irabaztearen erronkan. lzan ere, alor horretan eus-
kararen erabilerak jauzi bat egiteak errotik eta norabide zeharo positiboan alda-
tuko luke hiztun asko eta askorengan, oso bereziki gazteengan, euskararekiko
bizipena.

Aisialdi eta kirolaren eremuek badituzte, bestalde, berezko ezaugarri ba-
liotsuak hizkuntza erabiltzeko ohituren aldaketari dagokienez, eta askotariko an-
tolakuntzarako joera dute (klubak, federazioak, elkarteak, taldeak...). Nekez bila-
tuko genuke esparru egokiagorik gazteengana iristeko, euskararen erabilera ez
formalari berebiziko bulkada emateko, partaide gazte zein ez hain gazteengan
euskararantz urrats eraginkorra egiteko gogoa aktibatuz. Horra, beraz, eginkizu-
na.

Aukera paregabea dugu normaltasun berri baterako bidearen hastapen
honetan berreskuratzen ari garen eta asmatuko ditugun harreman eta erabile-
ra-eremu berrietarako euskara, bidelagun, ez ezik, lanabes eraginkor bilakatze-
ko. Guztion esku dago.

Euskara prest dugu; gure gizartea, gogotsu; gure herria, erabakia hartuta.
Abia gaitezen.”

Marijose Arregi andreak irakurri du adierazpen instituzionala.

Bozketaren emaitza honakoa da:

Aldeko botoak: Javier Zubizarreta Zubizarreta, Ana Azkoitia
Urteaga, Marijose Arregi Etxeberria, Imanol Arrizabalaga
Larrafiaga, Sonia Vazquez Tejerina, Angel Luis Martin
Rodriguez, Mertxe Zubillaga Albizu, Ainara Goenaga
Andueza, Mikel Zengotita Alberdi, Ane Miren Pefna
Larrafiaga, lraitz Otafio Mujika, Laida Beristain Zubizarreta,
Itziar Joaristi Olariaga, Angel M? Etxeberria Ibarguren eta
Janire lgoa Merino.

Kontrako botoak: Jose Joakin Etxaniz Pena.

Beraz, Udalbatza Osoak EAJ/PNV, EH Bildu eta PSE-EE udal taldeek

9.- BEHIN BETIKO ONESPENEN BERRI EMATEA.

Alkate jaunak honako behin betiko onespenen berri eman du:

2021eko Euskararen nazioarteko egunari buruz aurkeztutako Adierazpen
Instituzionala onartzea gehiengoz erabaki du.

“2021eko irailaren 29an Udalbatzak onartutakoak eta alegaziorik egon ez

denez behin betikoz onartuak:

e Kreditu gehigarrien bidez kredituak aldatzeko Azkoitiko Udaleko 5 zenbakidun
espedientea.”

10.- AURREKONTUARI BURUZKO INFORMAZIOA.

Ondoren, aurrekontuari buruzko informazioa era honetan eman da:

Behin bet. Baimendua Erabilia Onart. oblig. Ordainketa
aurr. Autorizado Dispuesto Contraido Pagado
Pres. def.
Oraingo
ekitaldia/Ej. 19.784.401,59 | 14.674.677,29 | 13.811.012,21 | 11.857.597,89 11.836.448,55
corriente
LGASTUAK
o Behin bet. . .
§ aurr Onar. esk. Garb Bildut-garbia Kobr. Dagoena Itzulketak
2 : Dchos. Recs.. Recaudado Pte. cobro Devoluciones
@© Pres. Def.
20raingo
&italdia/Lj 19.784.401,59 | 11.750.447,78 | 10.791.766,93 |  958.680,85 478.091,16
éorr/ente
I
#?SARRERAK
<
% 11.- GALDE-ERREGUAK.
o
Ei Ez da galde-erregurik aurkeztu.
o
J
&

Aztertzeko gai gehiago ez dagoenez, Alkate jaunak bilkurari amaiera
eman dio, arratsaldeko zortziak hogei gutxi direnean eta nik, ldazkariak, akta
hau jaso dut, Agirien Liburura transkribatuko delarik.

*Akta honen osagarria izango da, berarekin batera elektronikoki sinatzen den audioa.

Sinaduren laburpena / Resumen de firmas

Titulua / Titulo: 2021PLEN0019-AKTA/ACTA (AZKOITIKO UDALA)

Sinatzailea 1 / Firmante 1: UNAI URQUIJO RODRIGUEZ - 78996271B
Data / Fecha: 2022/09/28 14:58:17

Sinatzailea 2 / Firmante 2: JAVIER MARIA ZUBIZARRETA ZUBIZARRETA - 159107932
Data / Fecha: 2022/09/29 09:07:28

